
Санаттар
Баламалы 
жазылым

12 айға

«Қазпошта» 
АҚ

Қала (теңге)

«Қазпошта» АҚ 
Аудан/ауыл 

(теңге)

Кәсіпорындар мен 
ұйымдар үшін 11 500 27 219,50 16 825,05

Жеке жазылулар 
үшін

5800 12 858,13 11 725,05

Газетке 6 айға және 1 жылға жазылуға боладыГазетке 6 айға және 1 жылға жазылуға болады

ҚҰРМЕТТІ ОҚЫРМАН!ҚҰРМЕТТІ ОҚЫРМАН!
Облыстық  «Ortalyq Qazaqstan» газетіне 2027 жылға Облыстық  «Ortalyq Qazaqstan» газетіне 2027 жылға 
жазылу науқаны басталды. Күнделікті жаңалықтар, жазылу науқаны басталды. Күнделікті жаңалықтар, 

сараптамалық мақалалар, мәдениет пен спортқа арналған сараптамалық мақалалар, мәдениет пен спортқа арналған 
жарияланымдар, барлығы – бір газетте. жарияланымдар, барлығы – бір газетте. 
«Ortalyq Qazaqstan» – сенімді ақпарат, «Ortalyq Qazaqstan» – сенімді ақпарат, 

салмақты сараптама! салмақты сараптама! 

Жеңілдікті тарифтер 25 қазаннан 25 қарашаға дейін Жеңілдікті тарифтер 25 қазаннан 25 қарашаға дейін 
(жылдық жазылым)(жылдық жазылым)

НАЗАР АУДАРЫҢЫЗ!
Газетке жазылу «Қазпошта» АҚ 
пошта байланысының барлық 

бөлімшелерінде, сондай-ақ 
Ермеков көшесі, 33 үй, 8-қабат 

мекенжайы бойынша редакцияда 
ресімделеді.

«Ortalyq Qazaqstan» газеті 
редакциясында баспа бағасы 

бойынша (жеткізу қызметтерінің 
құнынсыз) баламалы жазылу 

жүргізіледі.

БАСПАСӨЗ-2027

Каспи QR Каспи QR 
арқылы жазылуға боладыарқылы жазылуға болады

«Ortalyq Qazaqstan» – әр шаңыраққа!

Санаттар
Баламалы 
жазылым

«Қазпошта» 
АҚ

Қала (теңге)

«Қазпошта» АҚ 
Аудан/ауыл 

(теңге)
Кәсіпорындар 
мен ұйымдар 

үшін

12 айға
15 500 
теңге

6 ай 16 109,75 11 162,53
12 ай 32 219,50 22 325,06

Жеке 
жазылулар 

үшін

12 айға
7000 теңге

6 ай 7 529,07 6 912,53
12 ай 15 058,14 13 825,06

←2-бет

Облыста алдағы жылдары өнеркәсіп пен ауыл шаруашылығында жұмыс-
шы мамандарға деген сұраныс артады. Өйткені, өңірдегі 186 инвестициялық 
жобаның нәтижесінде 30 мыңнан астам жаңа жұмыс орнын ашу жоспарланған. 
Ірі және орта кәсіпорындарға алдағы бес жылда 4 мыңнан астам қызметкер 
қажет болса, ауыл шаруашылығында 369 маман тапшы. Осыған байланысты 
колледждерде жаңа мамандықтар ашылып, кәсіпорындармен бірлескен кадр 
даярлау жүйесі дамып келеді. Бұл мәселе облыс әкімі Ермағанбет Бөлекпаев-
тың төрағалығымен   өткен аппарат кеңесінде  жан-жақты қарастырылды.

Жұмысшы маманға сұраныс жоғары

– Облыста 49 колледж жұмыс істейді. 
Оның 35-і – мемлекеттік, 14-і – жекемен-
шік. Бұл оқу орындарында 153 мамандық 

лавр біліктілігін беретін 12 жоғары кол-
ледж бар. Жұмыс берушілермен бірлесіп, 
кәсіптік стандарттар мен кәсіпорындар-
дың сұранысын ескеретін 243 білім беру 
бағдарламасы әзірленген. Олар білім беру 
бағдарламаларының тізіліміне енгізіліп, 
Career Enbek платформасымен интегра-
цияланған. Оқу үдерісіне микробіліктілік-
тер, қосымша Minor бағдарламалары және 
жасанды интеллектіні кәсіби қызметте 
қолдану енгізіліп жатыр. IT мамандары 
жасанды интеллект, деректерді талдау 
және киберқауіпсіздікті меңгерсе, тау-кен 
саласының болашақ қызметкерлері цифр-
лық жабдықтар мен автоматтандырылған 

басқару жүйелерін үйренеді. Энергети-
ка бағытында автоматтандыру, энергия 
үнемдеу және цифрлық технологияларға 
басымдық берілген, – деді облыстың білім 
басқармасы басшысы Дулат Жекебаев.

Биыл Теміртау жоғары политехникалық 
колледжінде «Гидротехникалық құрылыс» 
мамандығы ашылып, алғашқы қабылда-
уға 30 студент алынған. Бағдарлама Қазақ 
ұлттық су шаруашылығы және ирригация 
университетімен және жұмыс берушілер-
мен бірлесіп әзірленген. Алғашқы түлек-
тер 2028-2029 оқу жылында шығады деп 
жоспарланған. Бұдан бөлек, «Педагог-ас-
систент» және «Аддитивті технологиялар 
өндірісі» мамандықтары бойынша лицен-
зиялар алынған. Алдағы уақытта робот-
техника, ұшқышсыз ұшу аппараттары, 
аддитивті технологиялар және деректерді 
талдау бағыттарында кадр даярлау кеңей-
тіледі. Ұшқышсыз аппараттар операторла-
рын қысқа мерзімді курстар арқылы оқы-
ту да жоспарланып отыр.

Дуальды оқыту жүйесі де дамып ке-
леді. Соңғы үш жылда осы форматпен 
қамтылған студенттер саны 6 572-ден 8 
132-ге дейін өскен. 

Жамал СОВЕТҚЫЗЫ,
«Ortalyq Qazaqstan»

пен 252 біліктілік бойынша 33 мыңнан 
астам студент білім алады. 10 878 түлек-
тің 7 930-ы жұмыспен қамтылған, яғни, 
көрсеткіш – 73 пайыз. Соңғы үш жылда 
түлектерді жұмысқа орналастыру деңгейі 
үш пайызға өсті. Өңірде қолданбалы бака-

Геосаяси шиеленістің салдары еліміздегі күнделікті тіршілікке де әсер ете бастады. Соңғы күндердегі «Ян-
декс GO» сервистеріндегі үзіліс пен дүрбелең такси мен жеткізу қызметінің сыртқы инфрақұрылымға қанша-
лықты тәуелді екенін аңғартты. Көлік те, жүргізуші де өзімізде болғанымен, оларды жолаушымен байланы-
стыратын жүйенің жұмысына толық ықпал ете алмаймыз. Қолайлы қосымша уақыт үнемдеп, табыс табуға 
жол ашты. Есесіне оның тұрақтылығы тұтас бір нарықтың қажеттілігіне айналды. Осы тәуелділіктің ауқымы 
қандай, жергілікті қызметтер қай тұста ұтылды, енді не істеу керек?

● МЕЗГІЛ МӘСЕЛЕСІ

Сенімді сетінеткен сервис

Сырттағы соққы, 
іштегі салдар

Компания хабарламаларына қа-
рағанда, 8-11 қазан аралығында 
Ресейдің Рязань, Калуга және Вла-
димир өңірлеріндегі «Яндекс» да-
та-орталықтары зақымданған. Вла-
димирдегі нысанның жұмысы толық 
тоқтатылған. 11 қазанда «Яндекс Go» 
баспасөз қызметі Қазақстанда жүр-
гізушілер мен курьерлерге арналған 
сервистердің уақытша қолжетімсіз 
болғанын растады.

Мағжан ҚҰДАЙБЕРГЕН,
«Ortalyq Qazaqstan»

Дата-орталық – ақпарат сақтап, 
өңдейтін серверлер орналасқан ны-
сан. Қосымшадағы тапсырыстың 
қабылданып, жүргізушіге жетуі 
осындай есептеу жүйелерінің байла-
нысына сүйенеді. Компания қызмет-
тің кей компоненттері әр елде орнала-
суы мүмкін екенін түсіндірді. Демек, 
тәуекел мемлекеттік шекарамен шек-
телмейді. 

Студент Қуаныш Салтанат так-
си шақырғанда, қосымша көліктің 
келгенін хабарлаған. Сыртқа шықса, 
көлік жоқ.

– Тегін күту уақыты аяқталып, 
ақылы күту басталып кетті. Сөйтсем, 

жүргізушіге тапсырыстың тоқтатылға-
ны туралы хабарлама келіпті. Қайта 
тапсырыс беріп көрдім, сервер істемей 
тұрғаны туралы жазу шықты. Бірінші 
сабағыма кешіктім, келесісіне басқа 
таксимен бардым, – деді Қуаныш Сал-
танат.

Жүргізуші Саян Төлегенұлының 
күнкөрісі осы жұмысқа байланысты.

– Тапсырыс болмай қалған сәттер 
болды. Жолаушылар жақта баға ша-
рықтап тұрғанымен, біз тапсырыс таба 
алмадық. Жаңадан көлік алып, несиесін 
осы жұмыспен төлеп жүрмін. Балан-
сымдағы ақшаны ала алмай қаламын ба 
деп қорықтым, кейін алдым. Қазір сер-

вис істеп тұр, бірақ баяу. Басқа қол-
данбаларды да пайдаланамын. Осын-
дайда өзіміздің отандық сервис болса 
ғой деп ойлайсың, – деді ол.

Саянның алаңы несие міндетте-
месі мен күндік табыстың арасынан 
туындайды. Такси – біреуге қосым-
ша кіріс болса, енді біреуге отбасы-
ның негізгі нәпақасы. Курьер үшін де 
тапсырыссыз өткен уақыттың орны 
тола бермейді.

Сервердің орны мен 
дербестіктің арасы

Жеке деректің ел ішінде сақталуы 
маңызды. Алайда, ақпаратты сақтау 
мен қызметті жүргізу – екі міндет. 
Қазақстандағы серверде дерек аман 
тұруы мүмкін, ал, тапсырысты өңдей-
тін сыртқы компонент қолжетімсіз 
болса, қосымша жұмысын жалғасты-
ра алмайды. Сондықтан, цифрлық 
дербестікті сервердің мекенжайымен 
ғана өлшеу жеткіліксіз.

Internet Society ұйымының 2025 
жылғы есебінде Қазақстанда ең көп 
қаралатын 1000 сайт зерттелген. 
Оның 27 пайызы Қазақстанда ор-
наласқаны анықталған. Мұны мың 
сайттың 270-і деп түсінуге болады. 
Бірақ, қалған 730 сайттың бәрі ше-
телде тіркелген деу – қате. 33 пайызы 
бірнеше елдегі серверлерді пайда-
ланатын Anycast санатына жатады, 
олардың басым бөлігіне Cloudflare-
дың Қазақстандағы нүктелері қызмет 
көрсетеді. Ресейде орналасқан сайт-
тар үлесі 17 пайыздан асады.

Тәуелділіктің келесі қабаты – 
сайттың сандық мекенжайын табуға 
көмектесетін DNS қызметі. Сол 
зерттеуде оны қамтамасыз ететін ұй-
ымдар тіркелген ел бойынша АҚШ-
тың үлесі – 46 пайыз, Ресей үлесі 
16 пайыз, Қазақстан үлесі 15 пайыз 
болған. 

←3-бет

РЕСМИ

Мемлекет басшысы                 
Қасым-Жомарт Тоқаев барлық 
деңгейдегі мәслихаттардың 
өкілеттігін мерзімінен бұрын 
тоқтату туралы Жарлыққа қол 
қойды. Құжатқа сәйкес, Орта-
лық сайлау комиссиясына мәс-
лихат депутаттарының кезек-
тен тыс сайлауын тағайындау 
және оны ұйымдастыру жөнінде 
тиісті шаралар қабылдау тапсы-
рылды деп хабарлайды akorda.
kz.

Президент Жарлыққа қол қоймас 
бұрын Қазақстан Республикасы Кон-
ституциясының 88-бабының 5-тар-
мағына сәйкес Премьер-Министр 
Олжас Бектеновпен және Құрылтай 
Төрағасы Айбек Дәдебаймен консуль-
тация өткізді.

Жарлықта Орталық сайлау комис-
сиясына барлық деңгейдегі мәсли-
хаттар депутаттарының кезектен тыс 
сайлауын тағайындау, оған дайындық 
жүргізу және сайлауды өткізуді ұй-
ымдастыру жөніндегі іс-шараларды 
қабылдау міндеті жүктелген.

Құжат ресми жарияланған күнінен 
бастап қолданысқа енгізіледі.

Өз тілшімізден

Президент 
Жарлыққа 
қол қойды

(Соңы. Басы 1-бетте)

Қазір дуальды оқытуға 37 кол-
ледж және 464 кәсіпорын қатыса-
ды. 150 кәсіпорын 29 колледжге 
шефтік қолдау көрсетеді. Олар-
дың қатарында Qarmet, QazTehna, 
Kazakhmys және Borusan Makina 
Kazakhstan компаниялары бар. 
Өңірде құрылыс, энергетика, 
көлік, таукен металлургиясы және 
машина жасау бағыттарында 
білім беру-өндірістік кластерлері 
қалыптасып жатыр. Алғашқы жо-
баның бірі – «Step Build: шаг в 
профессию» құрылыс кластері. 
2028 жылға дейін оның аясында 
кірпіш қалау құзыреті бойынша 
оқу орталығын ашу, BIM-техноло-
гияларын енгізу және жоғары оқу 
орындарымен үш бірлескен жоба 
іске асыру жоспарланған.

Өңірде мектептерді, колледж-
дерді, университеттер мен IT ком-
панияларын біріктіретін IT-альянс 
құрылған. Мектеп оқушыларына 
кәсіптік бағдар беру мақсатын-
да «Мансап компасы», Profiway.
kz және Talim.pro платформалары 
қолданылады. Аграрлық сынып-
тардың саны 23-тен 35-ке дейін 
өскен. Өткен оқу жылында 59 
түлек ауыл шаруашылығы маман-
дықтарына түссе, оның 54-і грант 
иегері атанған. Халықаралық 
ынтымақтастық аясында облы-
стың 15 колледжі Қазақстан мен 
Қытайдың кәсіптік білім беруді 
инновациялық дамыту альянсына 
қатысады. Өңір колледждері ше-
телдік серіктестермен 72 келісім 
мен меморандум жасаған. Сту-
денттерге тәжірибелік дағдыла-
рын дамытуға мүмкіндік беретін 
зертханалар, құзырет орталықта-
ры және оқу алаңдары жұмыс 
істейді.

Облыстың кәсіпкерлік және 
өнеркәсіп басқармасы басшысы-
ның орынбасары Ақдидар Рым-
бектің мәліметінше, өңірдің ірі 
және орта кәсіпорындарына ал-
дағы бес жылда 4 мыңнан астам 
жұмысшы қажет болады. Негізгі 
сұраныс құрастырушыларға, элек-
тромонтерлерге, слесарьларға, 

арнайы техника жүргізушілері-
не, токарьларға, бақылау-өлшеу 
аспаптары мен автоматика жаб-
дықтарын реттеушілерге және 
өндірістік учаске операторларына 
түсіп отыр.

– Өңірде 186 инвестициялық 
жоба қалыптасқан. Оларды жүзе-
ге асыру нәтижесінде 30 мыңнан 
астам жаңа жұмыс орнын ашу 
жоспарланған. Мәселен, Сол-
түстік Қатпар және Жоғарғы 
Қайрақты вольфрам кен орын-
дарын игеру аясында 1 200 жұ-
мыс орны құрылмақ. Жаңа жоба-
ларға жөндеушілер, техниктер, 
өндірістік-техникалық қызмет 
мамандары, электргаз дәнекерле-
ушілер, ұсатқыш операторлары, 
конвейер машинистері, энергетик-
тер және қосалқы жұмысшылар 
қажет. Инвесторлар мамандарды 
алдын ала даярлау үшін колледж-
дермен және жоғары оқу орында-
рымен келісімдер жасап жатыр. 
Мысалы, жүк көліктерін шығара-
тын Saran Machinery зауыты об-
лыстың он колледжімен келісім 
жасаған. QAZCLINKER жобасы 
Қарағанды тау-кен индустри-
ялық колледжімен және Әбілқас 
Сағынов атындағы Қарағанды 
техникалық университетімен ын-
тымақтастық орнатқан. Биыл іске 
қосылған катодты мыс өндіретін 
Gold Corp зауыты Қарқаралы ауыл 
шаруашылығы колледжімен бай-
ланыс орнатқан. «ЖАҢА LAB» 
геологиялық барлау зертханасы 
Қарағанды индустриялық универ-
ситетімен және Әбілқас Сағынов 
атындағы Қарағанды техникалық 
университетімен жұмыс істейді. 
Жаңа өндірістерге қажетті ма-
мандарды кәсіпорындар іске қо-
сылғанға дейін алдын ала даярлау 
маңызды, – деді Ақдидар Рымбек.

Облыстық ауыл шаруашылығы 
және жер қатынастары басқарма-
сының басшысы Ануар Тюлюбе-
ковтің айтуынша, өңірдің агроө-
неркәсіптік кешенінде 369 маман 
жетіспейді. Оның ішінде, 229 ме-
ханизатор, 72 мал өсіруші, 26 ве-
теринар, 17 агроном, 14 зоотехник 
және 11 инженер бар.

– Кадр тапшылығын азай-
ту үшін ауыл шаруашылығы 
басқармасы салалық білім бе-
ру-өндірістік кластерін қалып-
тастыруға кіріскен. Оның құра-
мына «Шахтерское», «Шанс», 
«Евразия Инвест LTD» сияқты 
шаруашылықтар және ауыл ша-
руашылығы техникасына қы-
змет көрсететін кәсіпорындар 
тартылған. Абай, Бұқар жырау, 
Қарқаралы, Шет және Нұра ау-
дандарындағы колледждермен 
жұмысшыларды оқыту және 
практикалық даярлау бойынша 
31 меморандум жасалған. Негізгі 
бағыттар – ауыл шаруашылығын 
механикаландыру, тракторшы-
машинистерді даярлау және ве-
теринария. Суармалы жерлердің 
көлемі ұлғайған сайын ауыл шару-
ашылығы техникасын күтіп ұста-
уға қажетті инженерлерге сұраныс 
та арта түседі. Агроқұрылымдар 
нақты қажеттілігін білдірген 
жағдайда, басқарма колледждер-
мен, жоғары оқу орындарымен 
және «Атамекен» кәсіпкерлер па-
латасымен бірлесіп, тиісті білім 
беру бағдарламалары мен курста-
рын ашу жоспарланып отыр, – 
деді Ануар Тюлюбеков.

Ауыл шаруашылығында 
ұшқышсыз ұшу аппараттары мен 
агродрондарды пайдалану бағыт-
тары дамып келеді. Қазір кейбір 
шаруашылықтар пестицидтерді 
бүрку және тыңайтқыш енгізу 
үшін көпфункциялы ұшқышсыз 
авиациялық жүйелерді қолданып 
жатыр. Сұраныс артқан жағдайда 
дрон операторлары мен цифрлық 
деректерді талдаушыларды даяр-
лайтын қысқа мерзімді курстар 
ашу көзделген.

Жұмыспен қамтуды үйлестіру 
және әлеуметтік бағдарламалар 
басқармасы басшысының орынба-
сары Әсем Жүніспекова 2026-2029 
жылдары өңірге шамамен 21 мың 
маман қажет болатынын  айтты. 
Ең жоғары сұраныс техникалық 
және жұмысшы мамандықтарына 
түседі. Технологиялар мен жасан-
ды интеллектінің дамуы кейбір 

Жұмысшы маманға 
сұраныс жоғары

Қазір қаладағы саябақтар мен гүл-
зарларда жөндеу және қалпына келтіру 
жұмыстары күн сайын жүргізіліп жатыр. 
Саябақтар басқармасының мамандары 
аумақтарды тұрақты аралап, абаттанды-
ру нысандарының жағдайын тексереді. 
Тексеру барысында жөндеуді немесе қо-
сымша күтімді қажет ететін учаскелер 
анықталады.

Мамандар орындықтарды жөндеп, 

Тазалық күтімнен басталады
Қарағандыда саябақтар мен 

гүлзарларды күтіп ұстау жұмыста-
рына тұрғындар да атсалыса ала-
ды. Қоғамдық орындардан сынған 
орындықты, бүлінген балалар не-
месе спорт алаңының жабдығын 
байқаған қала тұрғындары оның 
нақты орналасқан жері мен фото-
суретін Саябақтар басқармасына 
жолдай алады. Бұл мамандарға ақа-
уды жедел анықтап, қалпына кел-
тіруге мүмкіндік береді.

Жамал СОВЕТҚЫЗЫ,
«Ortalyq Qazaqstan»

тірілуде. Ағаштардың қураған және қауіп 
тудыруы мүмкін бұтақтары да кесіліп жа-
тыр.

Мұндай күнделікті бақылау сая-
бақтардағы ұсақ ақаулардың күрделі 
мәселеге айналуына жол бермей, қоғам-
дық кеңістіктерді таза әрі қолайлы күйде 
ұстауға бағытталған.

Бұл жұмысқа тұрғындардың көмегі де 
қажет. Қаладағы саябақтар мен гүлзарлар-
да қандай да бір ақау байқалған жағдай-
да, park.vkrg Instagram парақшасына жеке 
хабарлама жіберуге болады. Хабарламада 
нысанның нақты орналасқан жерін көр-
сетіп, фотосуретін қоса жолдаған жөн. 
Осылайша мамандар мәселе туындаған 
орынды тез тауып, қажетті шараларды 
жедел қабылдай алады.

Суретті түсірген 
Жангелді ӘБДІҒАЛЫМ

Хабарландыру!

Қарағанды қаласының Дизайн 
коды бойынша жұмыстарды қоғамдық 
талқылау. 

Танысу үшін жоба Қарағанды қа-
ласы әкімі аппаратының сайтында 
орналастырылған: https://www.gov.kz/
memleket/entities/akimat-karagandy

Өтетін орындары: 
- 04.11.2026 ж. 17.00 сағ., Достық 

үйі (Қарағанды қаласы, Кеншілер 
даңғ., 64);

- 06.11.2026ж. 17.00 сағ., Жаңа 
Майқұдық Мәдениет үйі (Қарағанды 
қаласы, Магнитогорская көш., 19).

Бұл жұмыстардың тапсырушысы 
– «Қарағанды қаласының сәулет және 
қала құрылысы бөлімі» ММ. 

Қосымша ақпаратты мына мекен-
жай бойынша алуға болады: Қараған-
ды қ., Н.Назарбаев даңғылы, 39, каб. 
№ 405, Қарағанды облысының азамат-
тарды қабылдау орталығы, № 7, № 8 
терезе, тел.: 8-701-984-25-94, 8-7212-
42-11-24.

Ескертулер мен ұсыныстар элек-
трондық мекенжайға жіберілсін: 
kararx@mail.ru

Кездесуде облыс әкімінің 
орынбасары мерейтой иесінің 
кәсіби еңбегіне тоқталып, Арқа 
өңірінің ақпарат саласын да-
мытуға қосқан үлесіне алғыс 
білдірді.

– Қарағанды облысы 
әкімінің атынан Сізді жеке 
мерекеңізбен құттықтауға жи-
налып отырмыз. Ең алдымен, 
Арқа өңірінің журналисти-
касы мен мәдениет саласына 
қосқан үлесіңіз үшін алғыс 
айтқым келеді. Сіз әзірлеген 
бағдарламалар – әлі күнге 
дейін халықтың жадында. Бү-
гінде «QAZAQSTAN» Ұлттық 
телерадио корпорациясы мен 
«Saryarqa» телеарнасы сол 
бағдарламаларды жас журна-
листерге үлгі ретінде көрсетіп 
келеді. Өңір журналистика-
сына сіңірген еңбегіңіз, кәсі-
би тәжірибеңіз бен азаматтық 
ұстанымыңыз – кейінгі буынға 
өнеге. Сіздің тәжірибеңізді үй-
ренген жастардың арасынан 
да талай талантты журналис
тер шықты, алдағы уақытта 
да шыға береді деп сенеміз. 
Шәкәрім Құдайбердіұлының 
«Екі өмірде де керекті іс – ұж
дан» деген сөзі бар. Сіз әр 
ісіңізге осы ұстаныммен қарап, 
өңіріміздің азаматтарына үлгі 
болып келесіз. Сізге зор ден-
саулық, ұзақ ғұмыр тілеймін. 
Әлі де атқарар ісіңіз көп екені-
не сенімдіміз, – деді Әлібек 
Үсенұлы.

Жиында Қарағанды об-
лысының Құрметті азаматы, 
Қазақстанның еңбек сіңірген 
қайраткері Рымбала Омарбе-
кова да мерейтой иесіне ізгі ті-
легін білдірді. Ол Сағат Батыр
ханованың журналистика мен 
мәдениет саласындағы еңбегін 
ерекше атап өтіп, әріптесінің 
кәсіби болмысына тоқталды.

– Сағат – ақпарат саласы

кәсіптердің өзгеруіне ықпал етуі 
мүмкін.

– 2027-2029 жылдарға ар-
налған кадр қажеттілігін анықтау 
жұмыстары жүргізіліп жатыр. Ма-
мандықтар мен өңірлер бойынша 
жиынтық деректерді 2027 жылғы 
1 наурызға дейін облыстың білім 
басқармасына жолдау жоспар-
ланған. Биыл қысқа мерзімді 
курстарға 555 адам қатысқан. 
Оның 97-сі жұмыс берушілердің 
жұмыс орнында оқыған. Құжат-
тағы мәлімет бойынша, 254 адам 
оқуын аяқтаған. Мемлекет бас-
шысының тапсырмасына сәйкес, 
2027 жылдан бастап «JUMYS 
TAP» жобасын еліміздің барлық 
өңірінде қайта іске асыру жоспар-
ланған. 2024-2025 жылдары үш 
колледж базасында жүзеге асқан 
жоба аясында 489 адам сантехник, 
автокөлік жөндеу слесарі, тігінші, 
шаштараз, жиһаз жинаушы, элек-
тргаз дәнекерлеуші және флорист 
сияқты мамандықтарды меңгер-
ген. Жобаның жаңа кезеңінде 
оқыту алты бағытты қамтиды. 
Құрылыс және жұмысшы маман-
дықтары, автокөлік пен техника 
жөндеу, Digital, сұлулық пен қыз-
мет көрсету, қоғамдық тамақтану 
және тігін өндірісі. Қатысушы-
лардың кемінде 20 пайызын жұ-
мыспен қамту көзделген, – деді 
Әсем Жүніспекова.

Жоба аясында жол жүру 
шығындарын өтеу, басқа өңірден 
келген қатысушыларды орна-
ластыру, медициналық тексеру, 
оқу материалдары мен қажетті 
құрал-жабдықтармен қамтамасыз 
ету қарастырылған.                               

– Мемлекеттік білім беру 
тапсырысы алғаш рет колледж-
дердің өтінімдеріне емес, кәсіпо-
рындардың нақты қажеттілік-
теріне қарай қалыптастырылды. 
Салалық кластерлер құрылып, 
жұмысшы мамандықтары бойын-
ша кадр даярлайтын білім беру 
ұйымдарының саны артып ке-
леді. Ендігі міндет – колледждер 
мен кәсіпорындар арасындағы 
байланысты нығайту. Кәсіпорын-
дар қажетті мамандықтарды ай-
қындап, студенттерге өндірістік 
практикадан өтуге мүмкіндік 
беріп, тәлімгерлер бекітуі керек. 
Ең бастысы, колледж түлектері 
өздері даярланған кәсіпорындарға 
жұмысқа орналасуы қажет. Қала 
және аудан әкімдері кәсіпорын-
дармен бірлесіп, биылғы жылдың 
1 желтоқсанына дейін алдағы үш 
жылға арналған жұмысшы кадр-
ларға қажеттілік туралы мәлімет-
терді жұмыспен қамтуды үй-
лестіру басқармасына ұсынсын. 
Бұл жұмыс алдағы уақытта жыл 
сайын жүргізілуі тиіс, – деді об-
лыс әкімі Ермағанбет Бөлекпаев.

Алдағы уақытта өңірде жұ-
мысшы мамандар даярлау ісі 
жалғасады. Басты мақсат – еңбек 
нарығына қажетті білікті кадрлар 
даярлап, жастарды тұрақты жұ-
мыспен қамту.

Суреттерді түсірген 
Жангелді ӘБДІҒАЛЫМ

● ҚҰРМЕТ

Мерей құшағындағы 
майталман

Қарағанды облысы әкімінің орынбасары Әлібек Әлденей 
Халықаралық журналист, Қазақстанның Құрметі журналисі 
Сағат Сыдыққызы Батырханованы 70 жасқа толуымен ай-
мақ басшысы атынан құттықтап, өңір журналистикасы мен 
мәдениет саласына қосқан үлесі үшін Қарағанды облысының 
Құрмет грамотасын табыстады.

Жамал СОВЕТҚЫЗЫ,
«Ortalyq Qazaqstan»

ның ардагері, ерекше ұстаз, мық
ты журналист. Еңбек жолын 
радиодан бастап, кейін теледи-
дар саласында да жемісті еңбек 
етті. Оның кәсіби шеберлігі мен 
тәжірибесі өңір журналистикасы-
ның дамуына үлкен үлес қосты. 
Сағат Батырханованың шығар-
машылық еңбегі мәдениет сала-
сының дамуына да зор ықпалын 
тигізді. Оның қолдауымен өңірдің 
мәдени тынысы, театрлар мен 
филармонияның жұмысы, өнер 
адамдарының жетістіктері кеңінен 
насихатталды. Қарағандының мә-
дени өміріндегі көптеген маңызды 
оқиға көрермен мен тыңдарманға 
оның еңбегі арқылы жетті. Сізге 
зор денсаулық, отбасыңызға аман-
дық тілеймін! Бала-шағаңыздың 
қызығын көріп, жақындарыңыз-
дың ортасында шаттыққа бөленіп, 
ұзақ ғұмыр кешіңіз. Әлі де бере-
ріңіз көп. Әрдайым аман-есен ор-
тамызда жүре беріңіз, – деді Рым-
бала Омарбекова.

Мерейтой иесін Арқа журна-
листері атынан облыстық «Ortalyq 
Qazaqstan» газетінің бас редак-
торы Ерсін Мұсабек,  шәкірті, 
«Saryarqa» телеарнасының бас 
редакторы Гүлбақша Ақажанова 
және Сәкен Сейфуллин атындағы 
академиялық қазақ сазды драма 
театрының директоры  Құрман 
Қалымов құттықтап, Сағат Сы-
дыққызының аймақ өмірінде-
гі, өз тағдырларындағы орнына 
тоқталды. Сондай-ақ, әріптестері-
не құрмет көрсетіп жатқан облыс 
басшылығына ақжарма көңілмен 
алғыстарын жеткізді. 

Сағат Сыдыққызы Батырха-
нова – қазақ журналистикасында 
өзіндік қолтаңбасы бар қаламгер. 
Оның көп жылғы еңбегі, кәсіби 
тәжірибесі мен кейінгі буынға 
көрсеткен қолдауы өңірдің ақпа-
рат кеңістігінде айрықша орын 
алады. Мерейтой иесіне ізгі тілек-
тер айтылып, еңбегіне құрмет 
көрсетілген кездесуде оның жур-
налистика мен мәдениет саласына 
сіңірген еңбегі тағы бір мәрте атап 
өтілді.

жуып, сырлап жатыр. Сонымен қатар, 
балалар және спорт алаңдарындағы жаб-

дықтар ретке келтіріліп, зақымданған 
абаттандыру элементтері қалпына кел-

Ауыл жастарына жігер беріп, 
жас спортшыларға рухани демеу 
көрсету мақсатында жарысқа 
бірқатар спорт қайраткері ар-
найы келген. Басқарма басшысы 
жарыстың ашылу салтанатында 
дүбірлі додаға арнайы ат басын 
бұрып, өскелең ұрпаққа үлгі 
көрсетіп жүрген спорт саңлақта-
рына алғыс білдірді. Сондай-ақ, 
олардың жастарға бағыт-
бағдар беріп, спортқа деген қы-
зығушылығын арттырудағы ең-
бегін атап өтті.

– Олимпиада жүлдегерлері 
және әлем чемпиондары осы 
іс-шарамыздың құрметті қо-
нақтары. Чемпиондардың жас 
спортшыларды қолдап келгені 
қуантады. Өздеріңіз де осы 
ауылдан шығып, олимпиада 
тұғырынан, әлем чемпионатынан 
көрініп жатырсыздар. Сол аға-
ларымыздың жолын жастары-
мызға берсін. Осындай жобаны 
ұйымдастырған барша азамат-
тарға алғысым шексіз. Осы жер-
ден де келешекте Олимпиада, 
Әлем чемпиондары шығатыны-
на сенім мол! – деді Нұркен Қа-
натұлы.

● ТУРНИР 

Жастардың жігерін жаныған
Қарағандыда ауылдық жерлердегі балалар мен жасөспірім-

дер арасында «Auyl sport – 2026» өңірлік турнирінің облыстық 
кезеңі өз мәресіне жетті. Ауыл жастарының спортқа деген қы-
зығушылығын арттырып, бұқаралық спортты дамытуға бағыт-
талған бәсеке биыл екінші рет ұйымдастырылып отыр. Биылғы 
додаға облыстың жеті ауданы да толық құраммен қатысып, 
спорттың жеті түрінен өзара мықтыны анықтады. Чемпионат-
тың ашылуына облыстың дене шынықтыру және спорт басқар-
масының басшысы Нұркен Нұратов қатысып, қатысушыларға 
жылы лебізін білдірді.

Ербол ЕРБОЛАТ,
«Ortalyq Qazaqstan»

Айта кетейік, аталған іс-ша-
ра ауылдық жерлердегі спорт 
қозғалысын дамытуға, саламат-
ты өмір салтын насихаттауға 
және спортқа бейімі бар дарын-
ды жасөспірімдерді анықтап, 
іріктеуге бағытталған. Жарыс 
спорттың жеті түрі бойынша ұй-
ымдастырылады. Командалық 
сайыста қатысушылар футбол, 
волейбол және баскетболдан 
бақ сынаса, жекелей бәсекелер-
де үстел теннисі, шахмат, каратэ 
WKF, бокс және еркін күрестен 
өзара мықтыны анықтады. Жа-
рысқа спорт түрінің ерекшелі-
гіне қарай 10-15 жас аралығын-
дағы балалар мен жасөспірімдер 
қатысқан.

– Барлық чемпиондар жалпы 
негізі ауылдан шығады. Өзіміз 
де ауылда туып-өстік. Спортпен 
шұғылдануды ауылдан бастап, 
одан әрі қарай облыстық дең-
гейде, республика деңгейіне 
шықтық. Ауыл жастарының ара-
сынан таланттарды іздеп, олар-
дың спорттағы әлеуетін ашуға 
мүмкіндік беру – осындай жа-
рыстардың басты маңыздылығы-
ның бірі. Мұндай бәсекелерден 
талай чемпионның түлеп шыға-
тынына өз басым кәміл сенемін, 
– деді Қазақстанның Еңбек 
сіңірген спорт шебері, бокстан 

Азия чемпионы, Әлем чемпио-
натының жүлдегері Абылайхан 
Жүсіпов.

Биылғы бәсекеге Қарқара-
лы ауданының баскетболдан 
ұлдар командасы тыңғылықты 
дайындықпен келген. Өткен 
жылы Бұқар жырау ауданында 
ұйымдастырылған «Auyl sport 
– 2025» облыстық турнирінде 
қарқаралылық жас спортшылар 
волейбол мен баскетболдан топ 
жарып, екі бірдей алтын жүлдені 
қанжығасына байлаған еді. Жеңіс 
жолын республикалық деңгей-

де жалғастырып, өңір намысын 
абыроймен қорғаған тәжірибелі 
команда биыл да дүбірлі додаға 
зор мақсатпен келіп отыр. Нәти-
жесінде, биыл да олжасыз қайт-
пады. 

– Бұған дейін ауданда үлкен 
іріктеу турнирі өтті. Ұлдардан 
жеті және қыздардан бес коман-
да жасақтап, өзара мықтыларды 
анықтадық. Биыл дайындығымыз 
керемет. Іріктеу турнирінде Абай 
ауданының командасын 54:50 
есебімен жеңдік. Ауыл спорты-
на соңғы екі жылда айтарлықтай 

көңіл бөлініп жатыр. Аудандық 
спорттың қарқынды дамуына 
мемлекет тарапынан көрсетіліп 
жатқан қолдау септігін тигізуде. 
Әсіресе, ауыл спортын қаржы-
ландыру мәселесі жақсарғаннан 
кейін, балалардың спортқа де-
ген қызығушылығы арта түсті. 
Былтыр республикада тәжірибе 
аз болғандықтан, жүлделі орын-
дарға іліге алмадық. Дегенмен, 
бұл жолы қателіктерімізді сара-
лап, дайындықты күшейттік, – 
деді Қарқаралы ауданы №2 мек-
тебінің дене шынықтыру пәнінің 

мұғалімі Бағлан Ахметов.
Турнир қорытындысы бойын-

ша волейболдан ұлдар арасын-
дағы бәсекеде Шет ауданының 
командасы топ жарып, жарыс 
жеңімпазы атанды. Ақтоғай ауда-
нының спортшылары ІІ орынға 
тұрақтаса, Бұқар жырау ауда-
нының командасы үздік үштікті 
түйіндеді. Қыздар арасындағы 
жарыста да Шет ауданының ко-
мандасы қарсыластарынан оқ 
бойы озып, алтын жүлдені ие-
ленді. Қарқаралы ауданының 
спортшылары күміс жүлдеге қол 
жеткізсе, Абай ауданының ко-
мандасы ІІІ орынға табан тіреді.

Баскетболдан ұлдар арасын-
дағы бәсекеде Бұқар жырау ауда-
нының командасы үздік атанды. 
Қарқаралы ауданының спорт-
шылары – күміс, Осакаров ауда-
нының командасы – турнирдің 
қола жүлдегерлері атанды. Қы-
здар арасындағы жарыста Абай 
ауданының командасы жеңімпаз 
атанды. ІІ орынды Осакаров ау-
данының спортшылары иелен-
се, Бұқар жырау ауданының ко-
мандасы ІІІ орынға тұрақтады. 
Футболдан өткен жарыста Абай 
ауданының командасы чемпион 
атанды. Қарқаралы ауданының 
спортшылары ІІ орынға тұрақта-
са, Шет ауданының командасы 
қола жүлдеге қол жеткізді.

Жарыстың жеке және коман-
далық есептегі жеңімпаздары 
мен жүлдегерлері дипломдар-
мен, медальдармен және кубок-
тармен марапатталды. Сонымен 
қатар, үздіктерге «Халық» жеке 
қайырымдылық қорының бағалы 
сыйлықтары табысталды.

Сурет дене шынықтыру 
және спорт басқармасынан

После смерти Канафиной Жумагул наследодателя, умершей 
22 февраля 2026 года, открыто наследственное дело. Всем заин-
тересованным лицам обращаться к нотариусу Б.А.Ильясову, го-
род Караганда, улица Муканова, дом 26. тел: 34-24-70.

Байқауға 50-ден аса шығарма 
түсті. Жазушы, аудармашы Кен-
жебай Ахметов, жазушы Айгүл 
Кемелбаева, ақын, әдебиетта-
нушы Ықылас Ожайұлы байқауға 
қазылық етті. 

Жүлде алған шығармалар жи-
нақталып, Алматы қаласындағы 
«Мұқаба» баспасынан кітап боп 
басылып шықты. 

Марапаттау рәсімінде Баубек 
Бұлқышев пен Мұқан Иманжа-
новтың шығармаларын насихат-
тап, шырақшы болып жүрген аға 
буын өкілдері мерекелік медаль-
мен марапатталды.

– «Бетбермедегі өрт» әңгі
месін жазудағы басты мақсатым – 
өмірде болған оқиғаны халықтық 
дүниетаныммен, мифологиялық 
таныммен және адам тағдыры-
ның драмасымен ұштастыра оты-
рып, көркем шығармаға айнал-
дыру. Шығарманың жазылуына 
2018 жылы Қарсақбай ауылының 
маңында болған дала өрті негіз 
болды. Сол оқиға туралы марқұм 
әжемнің әңгімесі әлі күнге дей-
ін есімде. Әжемнің айтуынша, 
ата-бабаларымыз жатқан қорым-
ның үстінде қалықтап тұрған 
шөкім бұлт кенет жайылып кетіп, 
бұлтты жаңбырға айналып, өртті 
басып тастапты. Бұл өңірге жа-
уын-шашын өте аз түсетіндіктен, 
мұндай құбылыстың орын алуы 
әжемді қатты таңғалдырған екен. 
Міне, осы естелік менің шығар-
машылық ойыма қозғау салып, 
әңгіменің негізгі арқауына ай-
налды. Шығармаға аңшылардан 
естіген түрлі оқиғаларды, халық 
арасында сақталған албасты ту-
ралы аңыздар мен мифологиялық 
түсініктерді де енгіздім. Менің-
ше, мифология – көркем проза-

● БАЙҚАУ 

Бүгінгі прозаның 
пайымы

(Соңы. Басы 1-бетте)

Яғни, материал елдегі сервер-
де тұрғанның өзінде, оған апа-
ратын цифрлық қызмет сыртқы 
жүйеге сүйенуі мүмкін. Бұл стати-
стика серверге меншік пен оның 
орналасуын араластырмай қарау-
ды талап етеді.

Отандық инфрақұрылымның 
мүмкіндігі де бар. Есепте қаралған 
мемлекеттік сайттар қазақстандық 
желілерде орналасқан. PS Cloud 
Services Алматы мен Астанада 
дата-орталықтары барын хабар-
лайды. Мәселе жергілікті қуаттың 
болмауында ғана емес, оны күн-
делікті қызметтерге тірек етіп, ре-
зервпен қамтамасыз етуде.

Ақпараттық порталға да осы 
талап ортақ. Редакция материалын 
сақтаумен бірге сайттың басқару 
жүйесі, домені, суреттер қоймасы 
мен сақтық көшірмесінің қайда 
тұрғанын білуі қажет. Бір сыртқы 
түйінге байланып қалған бірнеше 
қызмет қатар кідірсе, жаңалықты 
уақытында жеткізу қиындайды.

1С мысалы да тәуелділіктің 
қызмет түріне қарай өзгеретінін 
көрсетеді. Компания Владимир-
дегі оқиғадан кейін Ресейдегі 
«1С-Отчетность», «1С-ЭДО», 
«1С-ЭПД» сервистерінде үзіліс
тер болғанын хабарлады. Ал, 1С 
базасы мекеменің өз компьютерін-
де немесе серверде жұмыс істей 
алады. Қазақстандағы барлық база 
тоқтады деуге негіз жоқ. Дерек 
сақталса да, оны сыртқа жіберетін 
қызметтің кідіруі кәсіпорынның 
жұмысын тежей алады.

Жергілікті атау, 
сыртқы технология
Нарықтың бүгінгі қалпы бір 

күнде қалыптасқан жоқ. Мемле-
кеттік такси қызметі кезеңінен 
кейін жергілікті диспетчерлік 
ұйымдар мен жеке парктердің 
рөлі артты. Цифрлық платформа-
лар тапсырыс іздеуді жеңілдетіп, 
жүргізушіге жұмысты ыңғайлы 
уақытта бастауға мүмкіндік берді. 
Бірақ, тасымалды ұйымдастыру-
дағы ықпал біртіндеп тапсырыс 
тарататын жүйеге ауысты.

2025 жылғы ресми талдауда 
Көлік министрлігінің мәліметі-
не сүйеніп, сегіз мобильді такси 
операторы аталған. Олардың ара-
сында Қарағандының «Бауырсақ» 
қызметі мен Region да бар. Де-
мек, жергілікті қызметтерді түгел 
жоғалды деуге болмайды. Негізгі 
сауал – олардың нарыққа қанша-
лықты бейімделе алатынында.

Мұнда назар аударарлық жайт 

Сенімді сетінеткен сервис

Жазушы-публицист Баубек Бұлқышев пен Мұқан Иман-
жановтың туғанына 110 жыл толды. Мерейтойға орай Ұлы-
тау облысында республикалық «Заман біздікі» проза байқауы 
өтті. Сол байқауда қарағандылық жас жазушы Ерзат Ер-
мағанбетов I орын алды.  

Ерік НАРЫН,
«Ortalyq Qazaqstan»

бар. Google Play-де «Бауырсақ» 
қосымшасының әзірлеушісі BIT 
Master деп көрсетілген, әзірлеуші 
мекенжайы Ресейде орналасқан. 
Қосымша 2026 жылғы ақпанда 
жаңарған. Бұл оның серверінің де 
Ресейде тұрғанын дәлелдемейді. 
Бірақ, жергілікті бренд пен тех-
нологиялық дербестіктің бір ұғым 
емес екенін көрсетеді.

Ірі платформаның күші – жо-
лаушы мен жүргізушіні қатар 
жинауында. Көлік көп жерде жо-
лаушы аз күтсе, тапсырыс көп 
жерде жүргізуші бос тұрмайды. 
Осы айналым шағын қызметтің 
нарыққа енуін қиындатады. Оның 
клиент жинауына уақыт, жарна-
маға қаржы, тұрақты техникалық 
қолдау керек.

Бәсекелестікті қорғау және да-
мыту агенттігінің өкілі Болат Сам-
бетов 2025 жылғы наурызда Алма-
ты мен Астанада «Яндекс» үлесі 
шамамен 90 пайыз екенін айтқан. 
Қалған қатысушыларға жиын-
тығында он пайыздай ғана үлес 
тиеді. Ал, қалааралық тасымал 
нарығының 2024-2025 жылғы 
бірінші тоқсанын зерттеген агент-
тік inDrive операторы Inservice 
қызметінің үстемдігін анықтаған. 
Нарықтың екі тарапында басым 
ойыншы әртүрлі, шоғырлану 
мәселесі екеуіне де ортақ.

Сондықтан, «ірі компания 
бәрін жұтып қойды» деген бей-
нені нақты сатып алу дерегінсіз 
қолдану дәл болмас. Дәлелді мәсе-
ле – шағын қызметтердің тапсы-
рыс ағыны мен технологиялық 
мүмкіндікте ірі платформаларға 

ілесе алмауы. Бірнеше таксопарк 
бір агрегаторға жалғанса, парк са-
нының көптігі де тәуелсіз таңдау 
барын білдірмейді.

Болат Самбетов сол кездегі екі 
қалада платформа алымын шама-
мен 16 пайыз, парк үлесін 4 пайыз 
деп көрсеткен. Осы ара-қатынас
ты шартты мың теңгелік сапарға 
шақсақ, 160 теңге платформаға, 40 
теңге паркке тиеді. Жүргізушіге 
қалған 800 теңгеден жанармай мен 
көлік шығыны өтеледі. Бұл – бү-
гінгі тариф емес, кірістің бөлінуін 
түсіндіретін мысал. Жолаушы 
көбірек төлесе де, жүргізушінің 
таза табысы соған сай өсе бермей-
ді. Экономикалық тәуелділіктің 
бір қыры – осы.  

Тәуелділіктен қалай 
арыламыз?

Алдымен нақты ауқымды білу 
керек. Қандай қызмет сыртқы 
есептеу жүйесіне сүйенеді, ол 
тоқтаса, ел ішіндегі резерв нені 
жалғастыра алады? Маңызды 
платформалардың дайындығын 
осы сұрақтармен бағалаған жөн. 
Сервердің Қазақстанда болуы 
– бастапқы қадам. Одан кейін 
бағдарламалардың, байланыс ар-
наларының және резервтің бірге 
жұмыс істеуі сыналады.

Жергілікті сервисті қолдау да 
жаңа қосымшаның ашылуымен 
бітпейді. Оған нарыққа кіру-
ге қолайлы жағдай, жүргізушіні 
тартатын түсінікті шарт және 
тұтынушы сенімі қажет. Бір отан-
дық монополия қалыптастыру 
бұрынғы шоғырлану тәуекелін 

қайталауы мүмкін. Бірнеше өмір-
шең қызметтің болуы маңызды.

Құбылмалы тарифті де тех-
никалық сенімділіктен бөле ал-
маймыз. Баға көтерілгенімен, 
тапсырыс жүргізушіге жетпесе, 
одан ешкім ұтпайды. Ақау кезінде 
төлемнің қалай есептелгені, қай-
тарым мен шағымның қалай қара-
латыны түсінікті болуы тиіс. 

Экономикалық салдарды есеп-
тегенде орындалмаған сапарлардың 
жалпы бағасын шығынға теңеуге 
болмайды. Балама сервистен түскен 
табыс, жұмсалмаған жанармай, 
сақталған тұрақты міндеттемелер 
қатар есептеледі. Жүргізуші кірісі, 
жолаушы төлемі мен мейрамхана 
айналымын қоса салу бір ақшаны 
бірнеше рет санауға әкеледі.

Жолаушының уақытын жос
парлауы, жүргізушінің бір-
неше қызметті пайдалануы 
пайдалы. Алайда, елдің цифр-
лық тұрақтылығын азаматтың 
сақтығына ғана жүктей алмаймыз. 
Жергілікті есептеу қуаты, тәуелсіз 
резерв, балама байланыс пен әділ 
бәсеке қатар дамуы тиіс.

Бүгінгі үзіліс бір сервистің 
жұмысын қалпына келтірумен 
жабыла салатын мәселе емес. Ол 
күнделікті қажетімізді атқаратын 
жүйелерге қаншалықты ықпал ете 
алатынымызды көрсетті. Қызмет 
қайта қосылғанда бұл сауалды 
ұмытып кетсек, келесі үзілісте 
сол түйткілге қайта ораламыз. 
Сырттағы түйін істен шыққанда, 
осындағы тіршіліктің жалғасуы – 
цифрлық дербестіктің ең маңызды 
өлшемі болмақ.

ның ажарын ашып, оған ұлттық 
таным мен терең мағына дарыта-
тын маңызды құрал. Сондықтан, 
халық жадында сақталған осын-
дай әңгімелерді жинақтап, олар-
ды кейіпкерлердің тағдырымен 
және шығарманың негізгі идея
сымен сабақтастыруға тырыстым. 
Әңгімедегі Майтөбе, Бетберме, 
Ащылы, Қарсақбай секілді жер-
су атаулары да кездейсоқ алынған 
жоқ. Шығарманың шынай-
ылығын қамтамасыз ету үшін 
шамамен үш ай бойы сол өңірдің 
топонимикасын, географиялық 
ерекшеліктерін зерттеп, кейіпкер-
лерге қатысты мәліметтер жина-
дым, – деді Ерзат Ермағанбетов. 

Ерзат Ермағанбетов – бо-
лашағынан үміт күттірген жас 
жазушылардың бірі де бірегейі. 
Оның туындылары республика-
лық, аймақтық басылымдарда 
тұрақты жарияланып жүр. 

Сурет ақын Абай Ораздың 
әлеуметтік желідегі 

парақшасынан

● БАЙҚАУ● МҮШӘЙРА

Биыл қазақтың бір туар күйшісі Дина Нұрпейісованың туға-
нына 165 жыл толды. Осыған орай Кеншілер мәдениет сарайын-
да «Күй қазына» атты облыстық күйшілер байқауы өтті. Байқау 
мектеп оқушылары арасында ұйымдастырылып, сайысқа об-
лысымыздың қалалары мен аудандарынан 9-17 жас аралығын-
дағы 40-тан астам күйші қатысты. 

Пернедегі перизат 
пейіл

 – Байқаудың басты мақсаты – 
бабалар мұрасын жаңғыртып, ұлт-
тық күй өнерін насихаттау, жас ұр-
паққа дәстүрлі орындаушылықты 
дәріптеу, қатысушылардың кәсіби 
шеберлік деңгейін арттыру және 
Дина Нұрпейісованың шығар-
машылығын ұлықтау, – деді Кен-
шілер мәдениет сарайының бас-
шысы Саят Әбдіғали. 

Қазылар алқасының шешімі 
бойынша бас жүлде Омарбек Сай-
лауовқа (Қарағанды) бұйырды. 
Байқауда бір ғана бас жүлде бол-
ды. 

​«Жеке, үйірме, өнер студия-
лары» номинациясында 9-12 жас 
аралығындағы қатысушылардан 
I орын Аяла Темірханға (Әлімхан 
Ермеков атындағы мектеп-лицейі), 
II орын Нұртілек Қанатқа (Әлім-
хан Ермеков атындағы мектеп-ли-
цейі), III орын Айша Әбділдәға 
(«Унисон» вокал студиясы) берілді. 
Ибрахим Сейфүлмәлікұлы​ («Apex» 
school)  дипломант атанды. 

13-17 жас аралығында Нұрдәу-
лет Алипов (Шет ауданы) топ жар-
ды. Досбол Тұраров («Унисон» во-

кал студиясы) II орыннан көрінді. 
Әділбек Бекжан (Теміртау қаласы) 
III орынды місе тұтты. Абылай Ма-
ратов (М. Мамыраев атындағы мек-
теп-интернаты)  – дипломант. 

«Кәсіби, музыкалық өнер мек-
теп-интернаттары» номинациясын-
да Әмір Жұмағұлов (Қасым Аман-
жолов атындағы балалар музыка 
мектебі) қара үзді. II орынға Ас-
пандияр Болат (Қарағанды қаласы 
№2 балалар музыка мектебі) лай-
ық болды. Нұрәлі Мүтәліп (Қасым 
Аманжолов атындағы балалар му-
зыка мектебі) III орын алды. Ернар 
Мәулет (Шет ауданы) дипломант 
атанды. 

13-17 жас аралығындағы қаты-
сушылар арасында Дариға Аханова 
(Қарағанды қаласы №2 балалар му-
зыка мектебі) үздік атанды.  ​II орын 
Жігер Оспанға (Шет ауданы), 
III орын Мирас Бауыржанұлы-
на (Қасым Аманжолов атындағы 
балалар музыка мектебі) берілсе, 
Нұрәділ Медетұлы (Қасым Аман-
жолов атындағы балалар музыка 
мектебі) дипломант атанды.​

Сурет Кеншілер мәдениет          
сарайының баспасөз қызметінен

Қарағандылық «Са-
рыарқа» хоккей клубы Pro 
Hokei Ligasy ойындары ая-
сында өткен кезекті сырт 
айдындағы матчта ұпай 
жоғалтпады. Тұрақты чем-
пионаттың 17-18 турында 
жерлестер сырт айдында пе-
тропавлдық «Құлагермен» 
кездесіп, алғашқы кездесуін-
де 3:1 есебімен жеңіске жетті. 
Ал, қарымта ойында буллит 
кезеңінде қарсыластары-
на есе жіберіп, 1:2 есебімен 
жеңіліп қалды. 

● ХОККЕЙ 

Қарымта қайтара алмады

Ербол ЕРБОЛАТ,
«Ortalyq Qazaqstan»

Есепті алаң иелері ашты. 
Кездесудің 9-шы минутында ша-
буылшы Денис Чапоров қақпадан 
саңылау тауып, командасын алға 
шығарды. Екінші кезеңде «Са-
рыарқа» сапынан Артем Лихот-
ников мергендік танытып, есепті 
теңестірді. Одан кейін қос команда 
да таблодағы көрсеткішті өзгер-
те алмады. Үшінші кезеңде «Са-
рыарқа» хоккейшілері қорғаныста 
сенімді ойнап, шабуыл шебіндегі 
белсенділігін арттырды. Нәтиже-
сінде, 43-ші минутта Евгений Коро-
линский, 59-шы минутта Владислав 
Никулин қарсылас қақпасын дәл 

көздеп, командаға жеңіс сыйлады.
Қос команда арасындағы қа-

рымта кездесу де тартысқа толы 
өтті. Бұл жолы жерлестер бірін-
ші болып есеп ашты. Ойынның 
12-ші минутында мергендік та-
нытқан – шабуылшы Александр 
Борисевич. Алайда, кездесудің 
қалған бөлігінде «Сарыарқа» хок-
кейшілері есептегі басымдығын 
сақтап қала алмады. Екінші ке-
зеңде қос тарап та шабуылды 
үдете түскенімен, таблодағы көр-
сеткіш өзгеріссіз қалды. Тек 46-
шы минутта алаң иелері сапынан 
Александр Своеволин шайба 

соғып, есепті теңестіріп кетті. 
Одан кейінгі уақытта екі команда 
да қарсылас қақпасынан саңылау 
таба алмады. Осылайша, жеңім-
паз буллит сериясында анықтал-
ды. 

Қазіргі таңда 18 кездесуде 24 
ұпай жинаған жерлестер турнир 
кестесінде бесінші орында келеді. 
Ал, көш басында 34 ұпаймен елор-
далық «Nomad Astana» клубы тұр. 
Екінші және үшінші орындарды 
тиісінше «Арлан» мен «Torpedo» 
командалары өзара бөліскен.

Сурет клубтың әлеуметтік 
желідегі парақшасынан

Осы тақырыпта Бұқар 
жырау аудандық Мәдени-
ет үйінде ұстаз, кітапхана-
шы-әдіскер, өлкетанушы 
Майгүл Асқарованың 55 
жас мерейтойына және қа-
ламгердің «Менің анам. 
Менің әкем» атты кітабы-
ның тұсаукесеріне арналған  
мерекелік кеш өтті.

● МӘДЕНИЕТ ОШАҚТАРЫНДА  

Ер мінезді ерке қыз

Салтанатты сәтте сөйлеген құт-
тықтау сөзінде Бұқар жырау ауда-
нының әкімі Ерлан Құсайын: 

– Кез келген қоғам өзінің мәуе-
леп дамыған мәдениетімен мықты. 
Біздің ауданымыздың мәдениетінің 
дамуына осындай өлшеусіз үлес 
қосып жүрген Майгүл Насырқызы-
ның ел алдындағы еңбегі ерекше, 
– деп мерейтой иесіне зерлі камзол 
кигізіп, гүл шоғын тапсырды.

Кештің алғашқы бөлімі «Жақ-
сылар туған ел аман болсын» 
тақырыбымен басталып, аудандық 
кітапхана қызметкерлерінің қаты-
суымен «Менің анам. Менің әкем» 
кітабының таныстырылымына ар-
налған флешмоб ұйымдастырылды. 
Флешмобтан кейін Майгүл Асқаро-
ва мен «Гүлдер» бишілер тобының 
орындауында «Ел аман болсын» әні 
ұсынылды.

Кештің «Кітап – жүректен жет-
кен аманат» атты екінші бөлімінде 
«Менің анам. Менің әкем» кітабы-
ның тұсаукесер рәсімі өткізіліп, 
құрметті қонақтар мерейтой иесіне 
өздерінің ізгі тілектері мен лебіз-
дерін білдірді. Сонымен қатар, Май-
гүлдің апайы Нәзипа Асқар және 
«Самал» фольклорлық ансамблі 
орындауындағы әндерді көпшілік 
сүйсіне тыңдады.

«Өнегелі өмір – өшпес із» атты 
үшінші бөлімінде Майгүл Асқаро-
ваның өмірі мен шығармашылығы-
на арналған бейнеролик көрсетілді. 
«Руханият» қосымша білім беру 
орталығы ұстаздар тобы халық 
әні «Желкілдекті» «Мирас» бала-
лар өнер мектебінің эстрада вокал 
сыныбының мұғалімі Саян Мұха-
метқали, Дархан Жанабевтың күйі 
«Сағынышты» «Руханият» қосым-
ша білім беру орталығының дом-

бырашылар ансамблі орындады. 
Сондай-ақ, Майгүл Асқарованың 
«Қайран менің асыл анам, нұрлы 
анам» өлеңі бойынша бейнеролик 
көрсетіліп, «Ана мен қыз сырла-
суы» атты әсерлі көрініс ұсынылып, 
Майгүлдің өзі мен қыздары Ақзер 
және Саян Мұхаметқали қосыла ән 
шырқады.

Кештің қорытынды бөлімі 
«Жүректен шыққан сөз – жүрекке 
жетеді» тақырыбында өтіп, ұстаз-
дардың жылы лебіздері айтылып, 
Майгүл Асқарова өзінің «Ауылым 
– Арқалығым» әнін әуелетті. 

Бұл кеште мерейтой иесіне ар-
нау өлеңдер оқылып, оған Гоголь 
кітапханасы мен аудан тарапынан 
марапаттар табысталды. 

Бұқар жырау ауданы

Сурет ұйымдастырушылардан

Ержан ИМАШ,
«Ortalyq Qazaqstan»

Қарағандының брендіне 
айналған әдеби іс-шаралар 
көп. Солардың бірі – қа-
зақтың дауылпаз ақыны Қа-
сым Аманжолов атындағы 
«Дүниеге келер әлі талай 
Қасым...» атты республика-
лық мүшәйра. Жыр дода-
сын жыл сайын Қазақстан 
Жазушылар одағының об-
лыстағы филиалы облы-
стық әкімдіктің қолдауымен 
ұйымдастырып келеді. Жыл 
сайын кеншілер шаһарына 
қатысушылардан бөлек Қа-
сымның аруағына бас иіп, 
Алаштың мүйізі қарағай-
дай қаламгерлері ат басын 
бұрады. Биыл шайырлар-
дың жырын бағалауға ки-
елі Маңғыстаудан Алаштың 
айтулы ақыны, Абай атын-
дағы Мемлекеттік сый-
лықтың иегері Светқали 
Нұржан, Есілдің жағасынан 
қазақтың Ардакүрең ақы-
ны, Абай атындағы Мемле-
кеттік сыйлықтың иегері 
Ғалым Жайлыбай, Құрыл-
тай депутаты Жанарбек 
Әшімжан жетті. Алатаудың 
бөктерінен жеткен қазақтың 
көрнекті ақыны, «Қазақ әде-
биеті» газетінің бас редак-
торы, Қазақстан Жазушы-
лар одағының хатшысы 
Бауыржан Жақып қазылар 
алқасының төрағасы болды. 
Қазылар алқасының құра-
мында Алаштың айбоз ақы-
ны, Абай атындағы Мемле-
кеттік сыйлықтың лауреаты 
Серік Ақсұңқарұлы да бар. 

Дауылпаз жырдың дабылы

Дәстүр бойынша марапаттау 
рәсімінің алдында құрметті мейман-
дар Қасым Аманжоловтың ескерт-
кіші алдында өлең оқыды. Ақынның 
рухына өлеңмен тағзым етіп, гүл 
шоқтарын қойды. Қарағандының ас-
панында поэзияның үні қалықтады. 
Светқали Нұржан Қасым Аманжоло-
втың қазақ руханиятындағы орнына 
тоқталды.

 – «Қасым деген – қалғыған жа-
нартау ғой, Жанартау ғой, жанды 
да кетті өртеніп» деп еді қазақтың 
мұзбалақ ақыны Мұқағали. Тұтас 
бір дәуірдің дауылпаздары болады. 

ситетінің қабырғасында өткен 
марапаттау рәсімінде былтыр дү-
ниеден озған қазақтың талантты 
ақыны Қайрат Асқардың «Дауыс» 
атты кітабының тұсауы кесілді. 
Кітаптың лентасын Қазақстан-
ның еңбек сіңірген қайраткері, 
Қарағанды облысының Құрмет-
ті азаматы Рымбала Омарбе-
кова мен облыстық ішкі саясат 
басқармасының басшысы Нұрлан 
Бикенов қиды. «Қайрат Асқар – 
талантты ақын. Оның жырлары 
толқыннан толқынға жететініне 
кәміл сенемін», – деді Рымбала 
Омарбекова. Ал, Нұрлан Бикенов 
Қарағанды өңірі Қайрат Асқар-
дай ақындарымен мақтанатынын, 
«Дауысын» жұрты жүрегінде 
сақтайтынын айтты.  

Ақынның 115 жылдығымен 
тұспа-тұс келген биылғы «Дү-

Ерік НАРЫН,
«Ortalyq Qazaqstan»

Сол дауылпаздары болмаған жағдай-
да, ұлттың рухы сөніп, шырақтары 
өшіп, ұмыт болып кетуі мүмкін еді. 
Міне, сондай бір кезеңде Жаратушы 
Алаш жұртына Қасым ақынды жі-
берді. 

«Мезгілім аз қайтпаған, 
                                    жасымаған, 
Ал түңілген кездерім басым 
                                               одан. 
Мазалама Пушкинді, 
Менің үшін, жетіп жатыр 
өзімнің Қасым ағам», – деп осы 

топырақта кен қазған Жұмекен Нә-
жмеденов жырлаған.  Бұл сөзде үл-
кен астар бар. Бұл өлеңде Қасымның 
орнын айқындау бар. Қазақ рухани-
ятындағы Қасым рухының орнын 
айқындау.  Үңіліп қарасаңыз, отар-
шылдықтан әбден езілген, еңсесі 
түскен, қалғып бара жатқан қазақтың 
рухын Қасымның дауылды жырлары 
оятып, көтеріп алды. Сондықтан, біз 
Қасымға айналып келе береміз, келе 
береміз! Тірі болсақ, өзіміз келеміз, 
тірі болмасақ, сөзіміз келеді, – деді 
Светқали Нұржан. 

Бауыржан Жақып Қасым атын-
дағы мүшәйраның мәні мен маңызы-
на тоқталды.

– Қасым Аманжоловтың 80, 
90, 100 жылдығына да қатыстым. 
Биылғы мүшәйраға республикамыз-
дың түпкір-түпкірінен 45 жасқа дей-
інгі ең дарынды деген ақындар қа-
тысты. Шын жүйрікті анықтау оңай 
болмады. Барлығы дерлік Қасым 
ғұмырын сан қырынан жырлаған. 
Бұл  – бүгінгі қазақ поэзиясын да-
мыту үшін өте маңызды жыр дода-
сы. Дәл осы додаға үкілеген үміттер 

келеді. Қасым поэзиясының алауы 
еш уақытта өшкен емес, өшпейді де. 
Абайдан кейінгі үлкен шоқтығы биік 
ақындар кім дегенде, көзге Мағжан 
мен Ілияс түседі. Содан кейінгі үл-
кен бір шоқтығы биік ақын ол – Қа-
сым Аманжолов. Қазақ поэзиясының 
60 жылдардағы қуатты толқыны Қа-
сымның шекпенінен шыққан. Қазіргі 
жастар да Қасым рухынан от алып, 
кереметтей жақсы өлеңдер жазып, 
қазақ поэзиясына өздерінің үлесін 
қосып жүр. Қазақтың қаламгерлері 
Қарағандыға қашан да ерекше іл-
типатпен, құрметпен қарайды. Бұл 
мүшәйра да жұртты осы Арқа төріне 
жалт қаратып отыр, – деді Бауыржан 
Жақып. 

Академик Е.Бөкетов атындағы 
Қарағанды ұлттық зерттеу универ-

ниеге келер әлі талай Қасым...» 
мүшәйрасына 80-ге жуық ақын 
қатысыпты. 

Қазылар алқасының шешімі 
бойынша, I орынға талантты 
ақын Мирас Асан лайық деп та-
нылды. II орын Қасымның ізі 
қалған Оралдан келген Мәрлен 
Ғылымханға берілді. Жамбыл 
облысынан қатысқан Нұржан 
Қыдырәліге III орын берілді. 
Дәуітәлі Стамбеков атындағы ар-
найы сыйлықпен Ұларбек Нұрға-
лымұлы, Дәулет Ырысбайұлы 
атындағы арнайы сыйлықпен 
Төлеген Меллат, Қайрат Асқаров 
атындағы арнайы сыйлықпен 
Сезім Мергенбай марапатталды.

Суреттер                                                  
ұйымдастырушылардан

